
AHHOMauus
Mazkur maqolada Xiva jadidlari ma’rifiy ishlar bilan shug‘ullanganliklari hamda Yangi usul maktablariga dars
berish uchun kelgan jadid ziyolilari bu harakat (jadidchilik)ning otasi Ismoilbek Gasprali g‘oyalarini Xorazm xalqi orasiga
yoyish uchun fidoyilik ko'rsatib ishlaganliklari tahlil etilgan.
AHHOMauus
B daHHOU cmambe paccmampugaemcsi ydacmue XU8UHCKUX dxadudoe 8 rnpoceemumersibckol essimesibHocmu
u mo, kak Oxaludckue uHMesnuUeeHMsbl, npuwedwue npernodagame 8 WKOMbI HOB020 Memoda, npPosA8UIU
npedaHHocmb 8 pacripocmpaHeHuu udeli Ucmaunbeka [acnpuHckozo, omua O0suxeHusi Oxadud, cpedu Hapolda
Xopesma.
Abstarct
This article analyzes the involvement of the Khiva Jadids in educational activities and how the Jadid intellectuals
who came to teach in the New Method schools demonstrated dedication in spreading the ideas of Ismailbek Gasprinskiy,
the father of the Jadid movement, among the people of Khorezm.

KIRISH

Jadidchilik yoki jadidizm (arabcha: jadid - yangi) — XIX asr oxiri XX asr boshida Turkiston,
Kavkaz, Qrim, Tatariston hayotida muhim ahamiyat kasb etgan ijtimoiy-siyosiy, ma’rifiy harakat.
Jadidchilik dastlab, XIX asrning 80-yillarida Qrimda vujudga keldi. XIX asrning 90-yillaridan O‘rta
Osiyoda targaldi.

Jadidchilik avval madaniyat sohasidagi harakat sifatida faoliyat yuritgan. Bu oqim vakillari
taraqqiyot uchun kurashish, turkiy tillarni rivojlantirish, shu tillardagi adabiyotni boyitish, dunyoviy
ilmlarni  o‘rganish, fan yutuglaridan foydalanish hamda ayollar va erkaklar tengligi uchun
kurashishga chaqirishgan. Keyinchalik jadidchilar panturkizm g‘oyalarini targ‘ib qilishgan.

Sovet davrida yozilgan adabiyotlarda jadidchilikka “burjua-liberal, millatchilik harakati” deb
ta’rif berilgan. Bu davrda asosan tangid qilingan jadidchilik namoyandalari nomi SSR parchalanib
ketganidan keyin gayta tiklandi.

MUHOKAMA VA NATIJALAR

20-asr boshlarida Xivada shakllangan jadidchilik bir gadar boshqacharoq tarixiy shart-
sharoitda vujudga keldi. U bu yerda asosan ikkita ogimdan iborat edi. Uning o‘ng ogimi xonlikda
rivojlanayotgan savdo-sanoat korxonalari egalari hamda yirik boylarning vakillarini o‘ziga
birlashtirgan edi. Bu ogimga Xiva xoni Asfandiyorxonning bosh vaziri Islomxo‘ja boshchilik gilgan.
Jadidchilikning o‘ng ogimi oz oldiga mamlakatda xon hokimiyatini saglab golgan holda ijtimoiy-
igtisodiy islohotlar otkazish orgali erkin bozor munosabatlarining rivojlanishiga keng yo'l ochib
berishni magsad qilib go‘ygan edi.

Xivada jadidchilikning so'l ogimi esa mayda sarmoyadorlar, hunarmandlar va xalgning turli
tabaga vakillarini birlashtirgan bo'lib, qozikalon Bobooxun Salimov uning rahbari edi. Ular Xiva
xonligida yangi usul maktablari tashkil gilish orqali xalg ommasining siyosiy faolligini o'stirish
magsadini go'yishgan edi. 1904-yil ,jamiyati xayriya“ tuzilib, uning ko‘magi bilan Xiva shahrida
dastlabki yangi usul maktabi ochildi (1904-yil 10-noyabrda). Xiva jadidlari ma’rifiy ishlar bilan
kifoyalanib golmasdan, xon tuzumiga garshi kurash ham olib bordilar. Birinchi jahon urushigacha
Xiva jadidlarining yagona markazi va dasturiy hujjatlari bo‘lmagan. Biroq jadidchilik harakati Xiva
xonligida katta ijtimoiy-siyosiy kuchga aylanib, 1914-yil avgustda u partiya shaklini olgan.

XIX asrning oxiri va XX asrning birinchi choragida yuz bergan milliy uyg‘onish davri XVIII
asrda Yevropada keng quloch yoygan ma’rifatchilik harakatiga o'’xshash bo‘lsa-da, biz uni bevosita
Yevropadagi turli siyosiy o‘zgarishlar ta’sirida yuzaga keldi deya olmaymiz. U mumtoz adabiyotga,
ko'p jihatdan Navoiy an’analariga bog‘langan ma'rifatparvarlik adabiyoti, so‘ng milliy uyg‘onish
kayfiyatidagi tatar, turk, ozar adabiyotlari ta’'sirida shakllandi. Ayni jihatiga ko‘ra jadidchilik oz
ma’naviy ildizlariga ega edi”.

Aynigsa, davlatchilik boshqgaruvi, milliy an’analari, adabiyoti, folklori, falsafasi, yetishib
chiggan allomalari bilan dunyo tamaddunida o‘z nufuziga ega bo‘lgan turkiy xalglar hayotida,
afsuski so‘nggi asrlarda ro‘y bergan tanazzul, ular yashagan hududlarni mustamlamlakaga
aylantirgandi.

Ana shunday vaziyatda, tanazzuldan chiqish, harbiy qudrat va davlatchilikni qayta tiklash
uchun tayanadigan eng birinchi darajali gadam-ta’limdan boshlanishi XIX asrning oxirlariga kelib
millat oydinlariga ayon bo‘lgandi.

Radikalizm, fanatizmdan voz kechish orqali ta’limni taraggiyotga yuksaltirish va buning
natijasida mustamlakachilikka qarshi kurashni yuzaga keltirish ayni davr zaruratiga aylangandi.

Tarixdagi real vaziyatdan kelib chiqgib, haqiqgat nugtayi nazaridan e’tirof etish joizki, bu
borada xorijdan, biroq gardosh turk xalqgi oydinlarining ta’sir kuchi ham bo‘lgan. Ya'ni jadidchilik
harakati va bu jarayon turkiy musulmon xalglarni zamonaviy dunyo tamadduni, ma’rifati, ilg‘or ilmiy
salohiyati darajasiga ko'tarish g‘oyasi bilan sug‘orilgan va bunga Usmoniylarning turkiy dunyodagi
o‘rni, nufuzi ham ta’sir gilgandi. Chindan ham, O‘rta Osiyo xalqglari ijtimoiy-siyosiy taraqgiyotida
burilish bo‘lgan jarayon, fagatgina Qrimdagi Ismoil Gasprali ta’limoti bilangina emas, Usmoniylar
saltanatidagi “Yosh turklar’ning islohotchilik faoliyatlari ta’siri ostida ham burilish bosgichi bo‘ldi.

Tarixdagi real faktlardan biri shuki, aynan “Yosh turklar’ning ta’sirini shundan ham sezish
mumekinki, O‘rta Osiyodagi jadidlar “Yosh buxoroliklar’, “Yosh xivaliklar” nomi bilan o‘zlarining
siyosiy harakatini atagandilar. Vaholanki, bu safdagi taraqgiyparvarlarning ko‘pchiligi o‘rta yoshdagi
shaxslar bo'lishgan. Masalan, Xorazmdan misol keltiradigan bo‘lsak, Polvonniyozhoji Yusupov
1914 vyilda “Yosh xivaliklar’ harakatiga asos solingan davrda 53 yosh, Bobooxun Salimov 37,
Xudoybergan Devonov 35, Nazir Sholikorov 33 yoshda bo‘lishgan. Ana shu misollardan ham bilsa
bo‘ladiki, ta’limdan boshlangan jarayonning siyosiy harakat, kuch sifatida siyosiy maydonga
kelishida “Yosh turklar’dan ta’sirlanish yuqori bo‘lgan.

Shu tarzda, ta’lim sohasidan boshlangan hamda ijtimoiy, siyosiy, ma’rifiy harakat sifatida
jamiyatning barcha gatlamlarini gamrab olgan va Milliy Uyg‘onishga asos solgan jadidchilik 1880
yillarida Rossiya musulmonlari, xususan Kavkaz va Volga bo‘yida yoyilgan shu nomdagi
taraqqgiyparvarlik harakati sifatida paydo bo‘ldi. Bunda Qrimlik Ismoil Gasprali asos solgan “Usuli
jadid” maktablari va “Tarjimon” gazetasi katta rol o‘'ynadi va harakatga asos bo'lib xizmat qildi
hamda uning g‘oyalari Turkiston, Buxoro amirligi, Xiva xonligiga ham shiddat bilan kirib keldi.

Tabiiyki har gqanday yangilik, taraqqiyparvarlik g‘oyalari hali nazariya paytidan boshlab har
bir davrda to‘sqinliklarga uchragan va bunga tarixdan ko‘plab misollar keltirish mumkin. Shu tarzda
jadidchilik harakati paydo bo‘lganidan boshlab shakllanishi, rivojlanishi davridan nafaqat
Turkistonda, balki Qrimning o‘zida, Ismoil Gaspraliga nisbatan ham konservativ kuchlar,
mustamlakachilar tomonidan turli to‘siq qo‘yilgan holda, qarshiliklar gilingandi.

Yangi usul maktablariga dars berish uchun kelgan jadid ziyolilari bu harakat (jadidchilik)ning
otasi Ismoilbek Gasprali g‘oyalarini Xorazm xalgi orasiga yoyish uchun fidoyilik ko‘rsatib ishladilar.
Ular o‘zaro urushlar, Rossiya mustamlakachiligi siyosati natijasida istibdodga, ma’naviy inqirozga
yuz tutgan musulmon xalglari xonadonlariga ma’rifat chirog‘ini yoqdilar. Tinch yol bilan, ma’rifat va
madaniyat orqali tuzumni o'zgartirish, mustamlakachilik sirtmog‘idan qutulib, ozodlik-istiglolga

erishishni targ‘ib qilgan bu ziyolilarning yana bir xizmati ular Rossiyaning turli shaharlari va boshqa
joylar (Eron, Afg‘oniston, Hindiston, Usmoniylar saltanati, arab mamlakatlari) da chigayotgan
“Vaqt®, “Ittihod”, “Tarjimon”, “Yulduz” gazetalari, va boshga nashrlar, hamda ko‘pgina ijtimoiy
siyosiy adabiyotlarni xonlik hududida targatib, yerli aholining, xususan ziyolilar siyosiy ongining
uyg‘onishiga, dunyoda yuz berayotgan vogealardan boxabar bo‘lishlariga imkon yaratdilar.

Xiva xonligida jadidchilik harakatining shakllanishiga zavod va fabrikalarda, bank va
kompaniyalarda, armiyada xizmat vazifalarini bajarish yoki surgun muddatlarini o‘tash uchun
kelgan savodli, demokratik kayfiyatdagi kishilar va ularning mahalliy aholi bilan alogasi ham ma’lum
darajada ta’sir ko‘rsatdi”.

Ya'ni, Ismoil Gaspralining Qrimdan, ta’lim sohasidan boshlangan jadidchilik harakati boshga
turkiy musulmon oflkalarda bo‘lgani singari, Xorazmga ham kirib keldi. Tabiiyki, jadidchilik
g‘oyalariga Xiva xoni Feruzxon, valiahd Asfandiyorxon, qozikalon Salimoxun, Mamat mahram,
bosh vazir Islomxo‘ja singari davlat arboblarining hayrihohligi, moyilligi bois Xiva, Yangi Urganch va
boshga hududlarda jadid maktablari tashkil topa boshladi.

Bora-bora ta’limdan boshlagan harakat boshqa hududlardagi singari ma’rifiy harakat,
so‘ngra esa ijtimoiy, keyin bo‘lsa siyosiy harakat, partiya — “Yosh xivaliklar’ tashkilotining vujudga
kelishi va mustamlakachilikka qarshi, davlatchilikni isloh qilishdek siyosiy kurash markaziga
aylanishiga sababchi bo'ldi.

Matbuotning tarixni o‘rganishdagi ahamiyati katta bo‘lib, boshqa manbalar-qo‘lyozma
asarlar, arxiv hujjatlari, memuarlar bilan giyosiy taqqoslash, tadqgiq qilish orgali o‘tmishda bo‘lgan
jarayonlarni xolis, haqqoniy tasvirlashga imkon yaratadi. Qolaversa matbuot nashr etilgan davr
manzarasini oradan yillar, asrlar o‘tib ham o‘quvchi ko‘z o‘ngida yagqol namoyon qiluvchi ko‘zgudir.

Aynan shu boisdan ham turkiy musulmon xalglarda milliy uyg‘onishni yuzaga keltirgan
jadidchilik harakatining “Tarjimon” gazetasi ham g‘oyat katta ahamiyatga ega.

Dastlab maktab sohasini isloh qilish orqali boshlangan jadidchilik vaqt o‘tib jamiyatning
barcha sohalarini gamrab oldi va o‘sha davrdagi real vaziyatda oz g‘oyalarini targ‘ib qilish,
ommalashtirish va turkiy xalglarni jipslashtirishda matbuot, xususan “Tarjimon” nashri vositachi,
umid ko‘prigi vazifasini bajargan edi. Aynan ana shunday mas’uliyatli vazifani “Tarjimon” gazetasi
to‘lagonli bajarib ozining tarix, turkiy xalglar oldidagi missiyasini bajardi va bu boradagi dastlabki
nashr bofldi. Ana shunday ezgulik vositachisi bo‘lgan jadidlar lideri Ismoil Gaspralining
taraqqiyparvarlik g‘oyalari ruhidagi “Tarjimon “ gazetasi 1883-yil 10-apreldan Qrimning
Bog‘chasaroy shahrida chop etila boshlaydi.

“Tarjimon” gazetasi chiga boshlaganidan to 20 yil davomida Rossiya imperiyasidagi yagona
musulmon matbuoti-erku hurriyat kuychisi bo'lib goldi. Bu davr mobaynida gazeta haftasiga 1-2
marta kichik hajmda nashr bo’ldi. Lekin bu kichik gazetaning turkiy millatlarga ko‘rsatgan ta’siri
katta edi. “Tarjimon”ning ta’siri ostida Rossiya imperiyasining turli hududlarida musulmonlar
tarafidan ko'p sonli yangi maktablar ochildi, ko‘plab xayriya jamiyatlari tashkil etildi, va hattoki
yangicha ruhdagi jadid adabiyoti shakllandi.

Bosh muharrir Ismoil Gasprali katta hayotiy tajriba va yetuk ilmiy salohiyatga ega juda mohir
so‘z ustasi edi. U gazetadagi maqolalarni nashrga tayyorlashda o‘quvchiga mavzudagi mohiyat
tez, oson yetib borishi uchun, jumlalarni sodda, gisqa va lo‘nda ifodalovchi uslub go‘lladi. Natijada
barcha turkiy xalglarning turli tabagalari ham tushunadigan “Tarjimon’ning o‘rta umumiy turk tilini
yaratdi.

O‘z davrida ganchalik turkiy xalglarning amirlari, xonlari bo‘lishiga qaramay, dunyoda e’tirof
etilgan turkiy xalqglar lideri aynan Ismoil Gasprali edi.U yetuk adib sifatida butun turkiy millatlarni
“Tarjimon”ning yagona adabiy tili ostida birlashtirishni orzu gildi. Buning uchun umrining oxiri-1914
yilga gadar “Tilda, fikrda, ishda birlik” shiori ostida asorat, mustamlaka holga tushib qolgan
turkiylarni tanazzuldan chigarish uchun kurashdi. Professor Begali Qosimov yozganidek, “Ismoil
Gasprali targ‘ib qilgan til oz vaqgtida Qrimda, Istanbulda, Toshkent va Bokuda ham birdek
tushunarli edi”. Ya’'ni “Tarjimon”ni dashtdagi qozog‘u, cho’l sahro atrofidagi Buxoroliku Xorazmlik,
turkman ham, Qozonlik tataru Edil , Volga bo‘ylaridagi boshqirdu no‘g‘ay, O‘rta Osiyodagi qirg‘iz
ham bemalol tushunar, maqolalar mohiyatidagi ozodlik shabadalarini anglashga urinardi.

Ana shunday vaziyatda “Tarjimon” faqat Qrim, Volgabo'yi, Kavkazdagi musulmonlar
uchungina emas, Turkiston ahli, shuningdek Buxoro amirligi va Xiva xonligi aholisi uchun ham
milliy ruhdagi, ziyoli qatlam sevib mutoalla giladigan, mushohada yuritadigan gazetaga aylandi.

“Professor Zaynobiddin Abdirashidovning tadgiqotiga ko‘ra, “ “Tarjimon” gazetasi
turkistonda “yangi adabiyot”, “adabiy til” va nihoyat ularni targ‘ib etadigan vaqtli matbuotning
shakllanishida juda katta ahamiyatga ega. Shu jihatdan olib qaraganda, bu gazeta zamonaviy
o‘zbek adabiyotining shakllanish o‘zaklarini tadqiq etish va o‘rganishda asosiy manbalardan biri
sifatida muhim o'rin tutadi. “Tarjimon” gazetasi Turkiston o‘lkasining geografiyasidan tortib undagi
mavjud siyosiy tuzumlar, uning o‘tmishidan tortib yangi tarixigacha, urf-odatidan tortib tiligacha
gizigdi va bu mavzularda salmoqli va hozirgi ilm-fan uchun yangi faktlar bera oladigan materiallarni
qildi.

“Tarjimon”ning g'oyalari sabab vaqt o‘tib Turkistonning turli hududlarida “Taraqqiy”,
“Xurshid”, “Oyina”, “Sadoyi Farg‘ona”, “Hurriyat’,“Najot’, “Turon”, “El bayrog‘” singari jadid
taraqqiyparvarlari tomonidan ko‘plab gazetalar chop etilib, ularda ham millat dardi, jamiyatni isloh
qilish istagi, muammolarga yechim sifatidagi takliflar yoritigan mavzular nashr qilindi. Natijada
professor Begali Qosimov tadqiq qilganidek, “jadidchilik ogim emas, harakat. ljtimoiy, harakat”
darajasiga yetdi.

1) siyosiy, ma’rifiy jamiyatning barcha qatlamlarini jalb eta oldi. Uyg‘onish mafkurasi bo'lib
xizmat qildi;

2) mustaqillik uchun kurash olib bordi.Uning g‘ayrat va tashabbusi bilan dunyo ko‘rgan
Turkiston muxtoriyati bu yo‘ldagi amaliy harakatning dastlabki natijasi edi;

3) maorif va madaniyatni, matbuotni ijtimoiy siyosiy maqgsadlarga moslab chiqdi”.

Aynan ana shu magsadlarga erishishda matbuot, xususan “Tarjimon” va boshqga jadid
gazetalari katta rol o‘ynadi va vaqt o'tib bugungi kunda tariximizni o‘rganishda eng ahamiyatli,
tagqoslab o‘rganuvchi manbaga aylandi.

Qrimda yashab faoliyat ko‘rsatgan va dunyoning ko‘plab davlatlariga safarlar qilgan jadidlar
lideri va “Tarjimon” asoschisi Ismoil Gasprali tabiiyki Turkiston general-gubernatorligi, Buxoro
amirligi va Xiva xonligidagi vaziyat bilan tanishib bordi. Negaki, “Tilda, fikrda, ishda birlik” shiori
ostida faoliyat ko‘rsatgan Gasprali turkiy dunyoning katta bir hududi va dunyo sivilizatsiyasiga katta
hissa qo‘shgan oflkaga istigbolli mintaga sifatida garagan.

Ma’lumki, Xorazm tarixining XIX asr oxiri va XX asr boshlaridagi davrini o‘rganish, tadqiq
qilish, giyoslashda Bayoniyning “Shajarayi Xorazmshohiy”, Polvonniyozhoji Yusupovning xotiralari,
shuningdek o'sha davrdagi ijtimoiy va adabiy jarayon, bundan tashqari Feruzxon va Asfandiyorxon
saroyidagi muhit manzarasini teran anglashda Bobojon Tarrohning “Xorazm navozandalari”,
Laffasiyning “Tazkirai shuaro” asarlari muhim o‘rin tutadi.

Yoki XX asr boshlaridan jadidlarning yetuk namoyandasi Xudoybergan Devonov ham o'z
fotosuratlari, kinolavhalari bilan Ogahiy va Bayoniylarning muarrixligini kinotasmaga muhrladi.
Birog “Tarjimon” gazetasidagi Xiva xonligiga oid yoritiigan maqolalar, lavhalar aynan yuqoridagi
asarlarda .kinotasmalarda yo‘q ma’lumotlardan, shu paytgacha hattoki tarixchilar ham bilmaydigan
noyob vogelik, jarayonlardan iborat. Shu bois ham “Tarjimon” gazetasining Xorazm tarixini
o‘rganishdagi ahamiyati kattadir.

Gazetada chop etilib borgan Xiva xonligi bilan bog‘liq ko‘plab maqola, xabar va lavhalarda
Xorazm va xorazmliklarga oid ko‘plab mavzular yoritiigan. Tabiiyki, Qrimda yashayotgan, ammo
ikki bora Turkiston va Buxoroda bo‘lgan Gasprali vohadagi vaziyatni Rossiyaning turli hududlarida
chop etilgan, shuningdek “Turkestanskie vedomosti”, “Turkiston viloyatining gazetasi’dagi
materiallar orqali kuzatib borgan. Vaqgt otib esa bevosita Xorazmdan ham maxsus “Tarjimon”
gazetasiga magqola, xabar yozadigan muxbirlar yetishib chiqdi.Shulardan biri Xorazmdagi jadid
maktabida o‘gituvchilik gilgan Ramazon Saydashev edi. Natijada “Tarjimon” gazetasida yuqoridagi
nashrlar va Ramazon Saydashevning maqola, xabarlari orgali Xorazmga bog‘liq ko‘plab magqolalar
yoritildi. Gasprali ba’zida Xorazmdagi jarayonlarga oid o‘zining tahliliy maqolalarini ham yoritib
bordi. Bu borada Gasprali va Xiva xonligi bosh vaziri, taraqgiyparvar, islohotchi Islomxo‘ja
o‘rtasidagi xat orgali fikrlashuvlar ham katta ahamiyat kasb etdi. Shulardan kelib chiggan holda
“Tarjimon”gazetasida Xorazm bilan bog'liq holda yoritigan mavzularni quyidagi turlarga ajratish
mumekin:

1. Xiva xoni va amaldorlari, valiahdining Rossiya imperiyasiga safari bilan bog'‘liq xabarlar;

2. Xon va amaldorlarining Turkiston, xususan Toshkentga tashrifiga oid lavhalar;

3. Xiva xonligidagi jadid maktablari holatiga oid xabarlar.

4. Xorazmdagi ijtimoiy-iqtisodiy, siyosiy vaziyat to‘g‘risidagi maqola, xabarlar.

5. Jadidchilik harakati va vohada olib borilgan taraqgiyparvarlarning islohotlariga oid
magqolalar tahlili.

Biroq, 1883-1917 yillarga oid “Tarjimon” gazetasidagi 150 dan ortig magolalar, xabarlar,
lavhalarda shu davrda kechgan jarayonlar, voqeliklar yoritib o‘tilganki, bu tariximizni o‘rganishda
katta ahamiyatga ega.

Shu o'rinda ta’kidlash joizki, “Tarjimon”’dagi maqolalar, xabarlar, lavhalar faqgatgina
Xorazmda faoliyat ko‘rsatgan jadid maktabi o‘gituvchisi Ramazon Saydashev va boshgalarning
ma’lumotlariga asoslanib qolmasdan, Toshkent, Sankt Peterburg, Orenburg, Qozondagi nashrlar
asosida ham tayyorlangan. Ba’zida esa shu va boshga nashrlardagi maqolalar aynan ko‘chirilib,
ba’zida esa “Tarjimon” tahririyati tomonidan izohlar bilan chop etilgan.

XULOSA

“Turkiston viloyatining gazeti”, “Turkestanskie vedomosti”, “Okraina”, “Sankt Peterburgskie
vedomosti” va boshga nashrlardagi Turkiston oflkasi, Buxoro amirligi va Xiva xonligiga oid
magqolalar bevosita “Tarjimon”da chop qilinib turilgan. Ya’ni Gasprali ularni chop etish orqgali turk
dunyosini va O‘rta Osiyodagi jarayonlar bilan tanishtirib turuvchi vositachi vazifasini ham bajargan.

Maqolalar sarlavhasi va mavzusidan ham ko‘rinib turibdiki, ularning Xorazm tarixini
o‘rganishda ahamiyati beqiyos. Bu ma’lumotlarni Bayoniy, Bobojon Tarroh, Laffasiy,
Polvonniyozhoji Yusupovning asarlaridan ham topib bo‘lmaydi . Shu bois ushbu magqolalarni
“Tarjimon” gazetasida Xorazmga oid maqola va lavhalar’ nomi bilan kitob holida chop etish, shu
bilan birga “Ismoil Gaspralining “Tarjimon” gazetasidagi maqolalar va ularning Xorazm tarixini
o‘rganishdagi ahamiyati” mavzusida ilmiy tadqiqot qilish zarurati bor.

